Amiqhaiyangit Hilaqutigut Hilaup Aallannguqpallianinga Kuukkanut iluani Qitirmiut Nunangani 

Havaatigut Tukiliutaa: 

Kuukkait taimaa katilviuvaktangit nunanut taryurnullu turaaqhivaktut halumayumik imait, uunnarninga, ilulingnut aturnaqtut, anirninut taryum hinaanut. Tautukhutik kuukkait taimaa kangiqhittiarnaqhutik aktuqhimaningit uumani nunamiuttait avataita aallannguqpallianianut Ukiuqtaqtuq taryuata aanniarnairutinga. Una havaak hivunigivlugu pivalliayakhaat inikhautivut ayurnaittumik tautukhimalugit qaanganiittut iluaniittut uumayuit ilitquhiita kuukkanut tamainnut Qitirmiut Avikturnianit pivallianahuarlugit iluani (“kuukkanut tulagviat”) havaktaugiami uuktuqhimaaqtakhait. Hapkuat kuukkat tulagvingit ikayuutauniaramik tautunngaqhimalugit kangiqhiyuummirahuariami aktuqhimaningit uumani nunamiuttait aallannguqpallianingit qaangani Qitirmiut imarmiuttauyut. 

Una havaangit tukhiutigiyangit iliurailugit hitamat (4) inmi munariyauyut tautuktakhaat (tulagvit) iluani kuukkait tamainnut Qitirmiut Avikturniani uuktuqhimmaaqtut nunaup qaanganiittuq imaup ilaliutilgit kuukkanut auyannguraangat 2018 mi 2019 milu. Tulagvit ilittupkainiaqtut nalunaiqhilutik kuukkam ilitquhingit qanurilinganingit, uuminngalu niklaumaninga, qanuq naunairahuaqtangit hakugingnia, imaup aktilaanga, ilaurutigiit ilitquhiita, uuminngalu nungutpaktut anirniqarumik ilaliutinga, takunnarluanngittut halumailrua (halumaininga), avitaangillu nungutpaktut uumayuit ilulgit (CDOM) ihuqhiyuq ilahimagamik.  

Una tukhiutiyangit havaatigut pingahunit ilaqaqtut: (1) auladjutinga; (2) utiqhimaninga; unalu (3) ihivriurninga hivunikhamut atuqtakhainnit. 

Auladjutinga: Kuugaq tulagvingit auladjutauniaqtut iluani hitamat (4) kuukkat tamainnut Qitirmiut Avikturniani, ilaginiaqtangit Kugluktualuk Kugaa, Hivogakhit Kugaa, Qingauk Kugaa, unalu Kiluhiktuk Kugaa. Tamaat kuugaq tulagvingit iliurainiaqtuq kuukkam ataanit kihaqhimalugit, uuminngalu hinaanit ihuaqhimaniaqtuq uuminngat havigalik tunngavikhamut.  

Utiqhimaninga: Malruk tatqiqhiutigut uuktuutiginiaqtangit, kuukkam tulagvingat ahivaqpiaqhimaniaqtuq hamanngat tamaat kuukkat nayugaanit. Pinahuaqtangit nayugaanut utiqtakhainnit agyaqtakhait uuminngat puptalaaqtukkut tingmianut uumaniluuniit havigalingnit agyaqtuutikkut uvanngat umiakkut R/V Martin Bergmann. 

Ihivriurningit: Hivunngani hivunikhaa havaariyakhanut pivalliayukhaq tautukhimayangit kititirningit parnautigiyakhaat nunaqatigiiktunut-aulavikhangit qauyihaqtut piliriakhat Qurluqtumi Iqaluktuuttiarmilu ilitturvikhaat nunalingni ihumaaluutigiyangit avataanut avatingnut munaqhainikhanut.  Ilihautikhangit ilittuqhimayangit pivallianikhainut, iliurainingit, utiqhimaningit kuukkait tulagvikhangit ilittuqhimaningit kititirningit nalunaiyaqhimaniaqtangit nunaqatigiiktunut ilauhimayut pivalliayakhaat kuukkanut tulagvikhait tunigiangani nunalingnit amiqhaidjutinut piyumayangit.  

